
روئیا ئیسماعیلیان:

كوردانی خوراسان 
هونەری رەسەنی 
خۆیان پاراستووە

زیاتر لە دوو ملیۆن كورد لە خوراسانی ئێران نیشتەجێ 
كراون كە لە باكوور و رۆژهەڵاتی كوردس������تان بۆ ئەو 
ناوچەی������ە دوورخراونەتەوە و لە نێ������و ئەمانە ژمارەیەك 

هونەرمەندی بەتوان������ا هەبوون كە توانیویانە هونەری كورد 
بپارێ������زن و پەرەی پێ ب������دەن و نەوە دوای ن������ەوە بۆ یەكتری 
بگوازنەوە. هەرچەندە لە ماوەی س������اڵانی رابردوودا دووچاری 

گرفتی زۆر بوونەتەوە. روئیا ئیسماعیلیان 
یەكێكە لەو ئافرەتانەی كە لە خانەوادەیەكی 
هونەری ناوچەی خوراس������ان هاتۆتەدنی������اوە، دایك 
و داپی������ری پێش خۆی گۆرانیبێژ بوون، ئێس������تاش كچەكەی 
گۆرانیبێژە، گوڵان چەند پرسیارێكی ئاڕاستەی ئەو هونەرمەندە 

كرد و ئەویش بەمشێوەیە وەڵامی پرسیارەكانی دایەوە.

• ئاشنابوونی ئێوە بە هونەر چۆن بوو؟
بەر لە درووس������تبوونی كۆماری ئیسلامی لە تەمەنی دە س������اڵییەوە دەستم بە گۆرانی وتن 
كردووە، ماوەی 3-4 ساڵ لە تەلەفزیۆنی ئێران گۆرانی كوردی و فارسیم وتووە، بەڵام زیاتر 
گۆرانییەكانم كوردی بوون، بە هەمان شێوە لە جەژن و بۆنە نیشتمانی و نەتەوەییەكانیش 
ب������ە هەردوو زمان گۆرانی������م وتووە، دواتر گرووپێكی گۆران������ی و موزیكمان دامەزراند 
تایبەت بۆ گۆرانی كوردی، هەروەها گرووپێكی تایبەتی س������ەمای كوردیمان هەبوو 
كە لە 10 كوڕ و 10 كچ پێكهاتبوو، ئەم گرووپەش لە جەژن و بۆنەكاندا س������ەمای 
كوردی پێش������كەش دەكرد و ساڵانە بەش������داریمان لە 4-5 فیستیڤاڵی تایبەت بە 
سەمادا دەكرد و جگە لە سەماكردن گۆرانیشمان دەوت و شیعری كرمانجیشمان 
پێشكەش دەكرد، دوای دامەزراندنی كۆماری ئیسلامی سەماكردن بە هەموو 
ش������ێوەیەك قەدەغە كرا، ئیدی گرووپەكەی ئێمەش كارەكانی وەستێنران وەكو 
هەموو تیپ و گرووپە هونەرییەكانی دیكە لە سەرتاس������ەری ئێران، هەروەها 

رێگە بە ئافرەتان نەدرا بۆ ماوەی زیاتر لە 25 ساڵ گۆرانی بڵێن.
• ئەی دوای ئەو 25 ساڵ هیچ گۆڕانكارییەك روویدا؟

- دوای س������اڵانی 2000 بەرەبەرە دەستمان كردەوە بە كاری هونەری، گۆرانی 
وتن لە نێو خانەوادەی دایكمەوە لە كۆنەوە ماوەتەوە كە دەگاتە نزیكەی 200 
س������اڵ و زەحمەتە بتوانین لێی داببڕێین، بەڵام لەبەر تێپەڕبوونی تەمەن بۆ 
من ئەمە ئاسان نەبوو، دوای 25 ساڵ جارێك دیكە بگەڕێمەوە نێو هونەر 
و گۆرانی بڵێم. بۆیە هەوڵمدا كار لەسەر پێگەیاندنی زیاتری تواناكانی 
یەڵدای كچم بكەم و ئەو گۆرانییە كۆنانەی كاتی خۆی 
وتوومە، یان ئەوانەی لە دای������ك و داپیرم ماونەتەوە 
دووبارەیان بكەمەوە ب������ۆ یەڵدا، چونكە دایكم كە 
ئێستا تەمەنی 80 ساڵە دەنگی زۆر خۆشە و لە 
بارەی گۆرانییەوە زۆری فێر كردووم و سوودی 
زۆرم لێی بینیوە، هیوادارم دوای ئێمەش یەڵدا 
و نەوەكان������ی داهاتوومان بەردەوام بن لەس������ەر 
ئەو رێچكەیە و خزمەت بە هونەری كوردی 
بكەن لە خوراس������ان و پارچەكانی دیكەی 

كوردستان.
• چۆن هەستت بە توانا هونەرییەكانی 

یەڵدا كرد؟
- لە تەمەنی پێنج ساڵی كاتێك یەڵدا 
لە باخچەی ساوایان بوو، هەستم كرد 
ئەو كچە خاوەن دەنگێكی خۆشە، بۆیە 
ش������انۆگەرییەكی تایبەتی منداڵانم بۆی ئامادە 
كرد ك������ە بریتی بوو لە خوێندنەوەی ش������یعرێك لەگەڵ 
ژەنین������ی موزیك ل������ەم ش������انۆگەرییەدا كارەكانی دیكۆر و 
جلوبەرگیش خۆم درووس������تم كرد و هەوڵمدا مۆركێكی كوردیی 
پێوە دیار بێت، ئەمەش وەك سەرەتایەك بوو بۆ یەڵدا و هەر ئەم 
شانۆگەرییە لەسەر ئاستی ش������ارەكانی ئێران پلەی یەكەمی 
بەدەس������تهێنا، هەر لەو كاتەوە بیرم لەوە كردەوە كە پێویستە 
بە جددی كار لەسەر پەرەپێدانی بەهرەكان یەڵدا بكەم، 

چونكە پاشەڕۆژێكی پرشنگداری دەبێت.
ژم������ارەی كوردان لە خوراس������ان نزیك������ەی چەند • 

دەبێت؟
- ب������ە گوێرەی ئامارەكانی حكومەت ژمارەمان لە دوو ملیۆن 
كەس زیات������رە كە بە رەچەڵەك خەڵكی )دەرس������یم و ئەرزەڕۆم 
و دەوروب������ەری دەریاچ������ەی وان(ـن لەو ناوچانە ك������ۆچ پێكراون بۆ ناوچەی 

خوراسان ئەو كات نزیكەی 45-60 هەزار خانەوادە بوون.

* چ������ۆن توانیوتان������ە زمان و كەلت������وور و هونەری خۆتان 
- ل������ە ئاهەن������گ و زەماوەن������دەكان گۆرانی و  بپارێزن؟	
موزیكمان بە زمانی كوردی بوو، ئەمەش رۆڵێكی باش������ی 
هەبوو لە پاراس������تنی زمان و هون������ەر و كەلتووری خۆمان 
ب������ە درێژایی ئەو ماوەیە تا بە ئێس������تا دەگات، ماوەیەكی 
زۆر لە نووس������ین ب������ە زمانی كوردی داب������ڕا بووین، بەڵام 
ئێس������تا نووس������ین بە زمانی كوردی دووبارە پەیدا دەبێتەوە، 
هەروەها ئافرەتانمان كە ف������ەرش و جلوبەرگ و كەلوپەلی 
ماڵەوەیان درووست كردووە هەموویان مۆركی كوردییان پێوە 
بووە ب������ە جۆرێك وای لێهاتووە جلوبەرگ و كەلوپەلەكانمان 
لە ناوچەی خوراسان ناس������راو بوون، بە شێوەیەكی گشتی 
سەرەڕای ئەو ئاستەنگانەی لە ماوەی دەیان ساڵی رابردوودا 
هاتۆتە پێش������مان، بەڵام بە هەوڵ و كۆششی هەموو لایەك 
توانیمان������ە هونەر و كەلتووری رەس������ەنی خۆمان بپارێزین و 

بەردەوامی بین لە پێشخستنی.
* لە نێو كوردی خوراسان نووسەر و هونەرمەندە ناسراوەكانیان 

كێن؟
- بێگومان نووس������ەر و شاعیر و هونەرمەندی ناسراو و دیار 
هەن، عەلی رەزا سپایی، ئیسماعیلی قاسمپوور و كەریموڵڵا 
تەوەلدی ئەمانە لە نووسەر و شاعیرە هەرە دیارەكانمانن، لە 
هونەرمەندە دیارەكانیشمان سورابی موحەمەدی و مورادی 
حەس������ەنزادە ش������اعیر و گۆرانیبێژن، لە نێ������و ئافرەتانیش 
ژمارەی������ەك زۆر هەبوون كە هەندێكی������ان لە ژیان نەماون و 
هەندێكیان لەبەر ئەوەی ماوەی زیاتر لە 25 ساڵ رێگەیان 
پێ نەدەدرا گۆرانی بڵێن، ئێس������تا بەس������اڵاچوون و توانای 

گۆرانی وتنیان نەماوە.
* ئەی ئامێرە موزیكییەكان ك������ە بەكاریان هێناوە تایبەت 

بوون بە كورد یاخود ئامێری موزیكی ئێرانی بوون؟
- لەب������ەر ئەوەی هونەر و موزیكی ئێمە و موزیكی ئێرانی 
ئاوێتەی یەكتر بوون، بۆیە ناتوانم بە دڵنیاییەوە بڵێم كامیان 
كوردییە و كامیان ئێرانییە، بەڵام لای ئێمە بلوێر، دەهۆڵ، 
دووتار، زوڕنا و كەمانچ������ە ئەمانە ئەو ئامێرە موزیكیانەن 
كە كوردی خوراسان زیاتر بەكاریان دەهێنن، بە هەمان شێوە 

فارسیش ئەم ئامێرانە بەكار دەهێنن.
* بۆچی تا ئێستا ئێوە وەك هونەرمەندانی كوردی خوراسان 
سەردانی باشووری كوردستانتان نەكردووە بۆ ئەوەی بناسرێن 
و هونەری خۆتان بە كوردانی پارچەكانی دیكە بناسێنن و 

لە بواری هونەرییەوە پەیوەندیتان هەبێت ؟
- تا ئێستاش������ی لەگەڵدا بێت ئێمە لە بواری هونەرییەوە لە 
خوراسان رووبەڕووی گرفت دەبینەوە جا لە رووی كۆمەڵایەتی 
بێت، یاخود لە بواری سیاس������ی كە وەكو پێویست رێگەمان 
پێ نادرێت، ئەمەش هۆكارێكی س������ەرەكییە بۆ ئەوەی ئێمە 
پەیوەندیمان وەكو پێویست نەبێت لەگەڵ باشووری كوردستان 
لە ب������واری هونەری و هەموو بوارەكانی دیكەش������دا، بەڵام 

ماوەیەكە هەست بە جۆرێك كرانەوە دەكەین.
* كۆمەڵگەی كوردی لە خوراسان لەبەردەم هاتنی ئافرەت 

بۆ نێو بواری هونەری رێگر نییە؟
-لە ئێران بە گشتی ئافرەت ئاستەنگی زۆری دێتە پێش بۆ 
گۆرانیوتن و ئەمەش تەنیا بۆ ئێمە نییە وەكو كورد، بەڵكو 

بۆ هەموو نەتەوەكانی دیكەش بە هەمان شێوەیە، لە هەندێك 
بواردا رێگ������ە دراوە بە ئافرەت گۆران������ی بڵێ، بۆ نموونە 
لە گرووپ������ە هونەرییەكان، بەڵام مەرجیان ئەوەیە كە ئەگەر 
گرووپەكە هەموویش������ی ئافرەت نەبن، پێویس������تە زۆربەیان 
ئاف������رەت بن، واتە دەبێ ئاف������رەت لەگەڵ ئافرەتان گۆرانی 
بڵێ، بەڵام وەكو گوتم ئێستا كۆتەكان تا راددەیەك سووكتر 
بوون لەس������ەر ئافرەتان بۆ ئەوەی گۆرانی بڵێن، هەرچەندە 
ئەمە لە ئاس������ت خواس������تەكانی ئێمە نییە، چونكە لە ئێران 
بە هەزاران ئافرەت هەیە كە دەنگیان خۆش������ە و حەز دەكەن 
گۆران������ی بڵێن، بەڵام لەبەر ئەم هۆیانە و چەند هۆكارێكی 

دیكە دەرفەتیان نەبووە تواناكانی خۆیان دەربخەن.
* لە فیس������تیڤاڵەكاندا بە ناوی كوردی خوراس������ان، یان بە 

ناوی ئێران بەشداری دەكەن؟
-كە داوەت دەكرێین لە فیستیڤاڵەكاندا زیاتر وەكو گرووپە، 
وات������ە بە ناوی گ������رووپ و تیپە نەك بە ن������اوی دەوڵەت، 
دەوڵەتیش ئاس������تەنگی زۆرمان بۆ درووست ناكات، چونكە 
ئێمە بەر لەوەی بەشداری لە هەر چالاكی و فیستیڤاڵێكدا 
بكەین، سەرەتا رەزامەندی لایەنە پەیوەندیدارەكانی دەوڵەت 
وەردەگرین، هەروەها ئێمە لە ئێران و لە دەرەوەی ئێرانیش بە 
جلوبەرگی تایبەتی خۆمان ناس������راوین، چونكە جلوبەرگی 
ئێمە تایبەتمەندیی خۆی هەیە و لە هەر ش������وێنێكی ئێران 
هەبێ������ت زۆربەی خەڵك دەیناس������نەوە كە ئەمانە جلوبەرگی 
كوردی خوراسانە و تەنانەت لەبەر ئەوەی جوانە بەتایبەتی 
جلوبەرگ������ی ئافرەتان زۆر لە ئافرەتانی ئێران لە ناوچەكانی 

دیكەش دەیپۆشن وەك مۆدەیەكی جوانی جلوبەرگ.
* ئێستا باش������ووری كوردس������تان ئازادە و خاوەن پەرلەمان 
و حكومەت������ی خۆیەتی، ئێوە وەك كوردی خوراس������ان هیچ 

داخوازییەكتان لە حكومەتی كوردستان نییە؟
- ئێمە لە خوراسان نزیكەی دوو ملیۆن كورد دەبین و خاوەن 
نووس������ەر و هونەرمەندی زۆر بەتوانا و لێهاتووین، بەڵام لە 
ئێران ناتوانین بەو ش������ێوەیەی ئێم������ە دەمانەوێ كارەكانمان 
ئەنجام بدەین و بناس������رێین، بۆیە داوا لە حكومەتی هەرێم 
دەكەم فیستیڤاڵ و چالاكی هونەریی تایبەت بە كوردانی 
ناوچە و بەش������ەكانی دیكە ئەنجام بدات بۆ ئەوەی ئێمەش 
وەكو كوردانی خوراس������ان بەشداری تێدا بكەین و كوردانی 
پارچەكان������ی تر بە هونەر و موزی������ك و كەلتووری خۆمان 
ئاش������نا بكەین و بتوانین پردێك������ی پەیوەندی لە نێوانماندا 
درووس������ت بكەین، چونكە دووركەوتن������ەوە و دوور بوونی 
ئێم������ە ل������ە ڕووی جوگرافییەوە بووەتە ه������ۆی ئەوەی كە 
پەیوەندیم������ان نەمێنێت و بەرەو نەمان بچێت ئەمەش زیانی 

بۆ هەردوولامان هەیە.
* جگە لە گۆرانیوتن ئایا لە بوارەكانی تری هونەری وەكو 

سینەما كوردانی خوراسان كەسانی هەڵكەوتوویان هەیە؟
- تا چەند س������اڵ پێش ئێس������تا تەنیا لە ب������واری گۆرانی 
كوردانی خوراسان كەسانی لێهاتوویان هەبووە، تاكە فیلمی 
كوردی ك������ە دیكیومێنتاری بوو دەرب������ارەی ژیان و هونەر 
و كەلتووری كوردانی خوراس������ان فیلمەكەی یەڵدا عەباسی 
بووە، بەڵام تا ئێستا رێگەی پێنادرێت و پەخشیش نەكراوە، 

هیوادارم پەخش بكرێت.

تا ئێستاشی لەگەڵدا بێت 
ئێمە لە بواری هونەرییەوە 

لە خوراسان رووبەڕووی 
گرفت دەبینەوە جا لە رووی 
كۆمەڵایەتی بێت، یاخود لە 

بواری سیاسی كە وەكو پێویست 
رێگەمان پێ نادرێت

خانمە ئەس������تێرەی س������ینەمایی مەكسیكی 
س������ەلما حایك بە یاوەریی ولیام نیس������ۆن و 
ئەلفری������د مۆلین������ا و عەس������اف كۆهین و 
دەرهێنەر رۆجیر ئەلیرز سەردانی بەیرووتی 
كرد بۆ بەش������داریكردن ل������ە ئاهەنگی 
دەس������تپێكردنی فیلم������ە نوێیەك������ەی 
بەو  ئەنیمەیش������نە،  فیلمێك������ی  كە 
تایبەت  ئاهەنگێكی  بۆنەی������ەوەش 
س������از كرا و كچ������ە گۆرانیبێژی 
لوبنان������ی ئەلیس������اش یەكێك بوو 
لە بەش������داربووانی ئاهەنگەكە و 
وتەیەكی بەخێرهاتنی پێش������كەش 
بە  س������ەلما  نوێیەكەی  كرد.فیلمە 
ناوی )النبي(یە و تێیدا هەشت پەخشانە 
شیعری فەیلەسوف و شاعیری لوبنانی 
جوبران خەلیل جوبران پێشكەش دەكات 
كە یەكێك������ە لە ئەدیب������ە ناودارەكانی 
جیهان و س������ەلما حایكی بە رەچەڵەك 
لوبنانی سەرسامە بە كارەكانی.سەلما 
خۆش������حاڵی خۆی دەربڕی بۆ ئەم 
سەردانە و یەكەم نمایشی فیلمەكە 
لە وڵاتی جوبران خەلیل جوبران و 
هیوای خواست كارەكە سەركەوتن 
بە دەس������ت بهێنێت و جەماوەری 
گرنگییەك������ی  لوبنانی������ش 
زۆری پێب������دات كە ش������ایەنی 
ئ������ەو ئەدیبە گەورەی������ە بێت. 
هەروەها پەیامێكی ئاڕاستەی 
ئەس������تێرەكانی هۆڵی������ۆد كرد 
بۆ ئەوەی بە هەمان ش������ێوە 
فیلمەكانی خۆیان یەكەم جار 
لە لوبن������ان نمایش بكەن، لە 
پەیامەكەیدا هاتووە: من بە 
هەمووتان دەڵێم: ئێوە نازانن 
خۆتان  دەس������ت  لە  چیتان 
لە  یەكێكە  لوبن������ان  داوە، 
جوانترین و خۆشترین ئەو 
مرۆڤ  ك������ە  وڵاتانەی 
س������ەردانی  بكات  حەز 

بكات.

سەلما پەیامێك 
ئاڕاستەی هۆڵیۆد 

دەكات

دوای ئەوەی بۆ ماوەیەكی زۆر بە دوای ئەكتەرێكدا دەگەڕا بۆ ئەوەی رۆڵی سوڵتانی كۆسیمی پێ بدات لە زنجیرە 
درامای مێژوویی توركی )حریم الس������لطان( بەرهەمهێنەری ناسراوی تورك تیمۆر ساوچی، كچە ئەكتەرێكی 23ی 
س������اڵی دۆزییەوە كە بە شایەنی ئەو رۆڵەی زانیوە.بینسۆ س������ۆرال كە خوشكی ئەكتەری تورك هاندا سۆرالە لەلایەن 
تەیمورەوە هەڵبژێردراوە بۆ ئەم رۆڵە و بڕیار وایە لە س������ەرەتای س������اڵی داهاتوودا دەست بە وێنەگرتنی بكرێت، سۆرال 
رۆڵی كۆس������یم دەبینێت لە تەمەنی 16 تا 20 س������اڵی، جگە لە بینسۆ ئێستا دەرهێنەر و بەرهەمهێنەری زنجیرەكە بە 

دوای ئەكتەرێك دەگەڕێن كە رۆڵی س������وڵتانە س������ەفیەی دایكی كۆسیم ببینێت.بەر لە دەستنیشانكردنی بینسۆ 
ئەكتەری ناسراوی تورك بیرین سات دیاریكرابوو بۆ بینینی رۆڵەكەی، بەڵام لەبەردڵپیسی كینان دۆگلۆی 
هاوس������ەری رێگای نەدا بەم رۆڵە رازی بێت، هەروەها هەر یەكە لە بیرگۆزار كۆریل تۆبا بۆیۆكس������تۆن 
و ه������ازال كایاش پاڵێوراو ب������وون بۆ ئەم رۆڵە، بەڵام بەرهەمهێنەری زنجی������رە بڕیاریدا كەس بۆ ئەم رۆڵە 
دەستنیش������ان بكات كە زۆر ناس������راو نەبوو لە توركیا وەك چۆن پێشتر مریەم ئۆزیرلی هەڵبژارد بۆ رۆڵی 
سوڵتانە هویام.بینسۆ رەزامەندیی خۆی دەربڕی بۆ بینینی ئەم رۆڵە و پێشبینی دەكرێت سەركەوتنێكی 

باش بەدەست بهێنێت.

لەبەر دڵپیسی مێردەكەی بینسۆ شوێنی گرتەوە

 دادگایەكی هیندستان ئەستێرەی سینەمایی هیندی سەلمان خانی بە كوشتنی كەسێك بە ئۆتۆمبێل
 تۆمەتبار كرد لە ساڵی 2002 لە مۆمبای كاتێك ئۆتۆمبێلكەی خۆی لە پێنج كەس دا و لەو شوێنە
 بە برینداری جێیهێشتن و دوای گەیاندنیان بۆ نەخۆشخانە یەكێك لە بریندارەكان گیانی لە دەستدا.
 سەلمان خان رەتیكردەوە كە ئەو كاتە خۆی ئۆتۆمبێڵی لێخوڕیبێت، بەڵام لێكۆڵینەوەكان دەریانخست
 ك������ە ئەو بە سەرخۆش������ی ئۆتۆمبێلەك������ەی لێخوڕیوە، بەپێی راپۆرتێكی بی بی س������ی ئەگەری
 سەپاندنی سزایەكی قورس بەسەر سەلمان خان لە ئارادایە دوای ئەوەی لێكۆڵینەوەكان پێچەوانەی

 قسەكانی ئەویان سەلماند، دوای وردبوونەوەی لە ئەنجامی لێكۆڵینەوەكان دادگا بڕیاریدا
 بە بەندكردنی بە پێنج ساڵ، بەڵام دواتر جێبەجێكردنی حوكمەكەی هەڵپەسارد، ئەمەش
 كاریگەرییەكی زۆری بەس������ەر كاروانی هونەری س������ەلمان خان دەبێت. سەلمان خان
 یەكێكە لە ئەكتەرە سەركەوتووەكانی سینەمای هیندی و كوڕی نوسەری گەورەی
 فیلم )سەلیم خان(ـە، لە هیندستان لە باوكێكی بە رەچەڵەك ئەفغانی و دایكێكی
 بەڕەچەڵەك هیندۆس لەدایكبووە، س������ەرەتای هاتنە ناو جیهانی نواندن بۆ س������اڵی
 Biwi Ho) ١٩٨٨ دەگەڕێتەوە كاتێ������ك ڕۆڵی)فیكی بهاندرای(ی لە فیلمی
To Aisi) بینی. سەلمان خان لە گۆڤاری بەناوبانگی (People) لە ساڵی 
 ٢٠٠٤ لە ڕیزبەن������دی حەوتەمی سەرنجراكێش������ترین ئەكتەرەكانی جیهاندا بووە،
 هەروەها چوارەم ئەكتەری هیندییە كە لە مۆزەخانەی خاتوو تۆسۆ لە لەندەن بە

.مۆم پەیكەری بۆ دروستكراوە

سەلمان خان بە كوشتن تۆمەتبار دەكرێ

